
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১১৬
হেমচন্দ্র-গ্রন্থাবলী





যথা সে অকূল জলধির তীরে

পরাণ আকুল হয়;

বসিলে একাকী শরীর জীবন

বোধ হয় শূন্যময়;

সেইরূপ এথা এ মরু-প্রদেশে

প্রবেশি আকুল দেহ

হতেছে আমার, শুন তপোধন,

ইথে পরিত্রাণ দেহ।”

বলিয়া নিরখি হেরি চারি দিক্—

ঋষি নাহি দেখি আর!

নিদ্রাভঙ্গে পুনঃ সেই তরুতল

হেরি দামোদরধার!

তেমতি কিরণ পড়ি দামোদরে

আলো করে দুই কূল,

তেমতি কিরণ তরুর শবীরে

রঞ্জিত করিছে ফুল!

দেখিতে দেখিতে ফিরিনু আবার,

প্রবেশি আপন গেহে;

পুনঃ সে ধরার আবর্ত্তে পড়িয়া

মজিনু জটিল স্নেহে।






সমাপ্ত

